
MAGBATASAN SA PAGPAHIMULOS NI CRISTO 
NGA KAHOY SA KINABUHI

Mensahe 3

Mahigugma sa Ginoo sa Unang Gugma,  
Magpahimulos sa Ginoo nga Kahoy sa Kinabuhi,  

ug Mahimong Bulawang Tangkawan nga Panghimatuod ni Jesus  
aron Matukod ang Bag-ong Jerusalem nga Tumong  

sa Walay Kataposang Pamatigayon sa Dios

Basahong Kasulatan: Bug. 2:1-7; Efe. 6:24; 2 Tim. 1:15; 2 Cor. 11:2-3; 
Juan 14:21, 23; 21:15-17

I. Sa Bugna 2:7 nagtimaan ang kahoy sa kinabuhi sa gilansang sa krus (gi-
pasabot sa kahoy nga tabla—1 Ped. 2:24) ug nabanhaw (gipasabot sa kina-
buhi sa Dios—Juan 11:25) nga Cristo, nga naa karon sa iglesia, nga ang 
kahingpitan mao ang Bag-ong Jerusalem, nga niini ang gilansang sa krus 
ug nabanhawng Cristo maoy kahoy sa kinabuhi nga motil-og sa tanang 
tinubos nga katawhan sa Dios hangtod sa eternidad (Bug. 22:2, 14; itandi 
sa Exo. 15:25-26).

II. Nibiya sa nagsaad-nga-ipaasawa nga pagpangalagad ni Pablo ang kaigle-
siahan sa Asia, lakip na ang iglesia sa Efeso (2 Tim. 1:15; 2 Cor. 11:2-3); 
busa, makita nato nga human sa mga kawhaag unom ka tuig, sa pagsulat 
ni apostol Juan sa sulat ngadto sa iglesia sa Efeso, nibiya na sila sa ilang 
unang gugma ug nawad-an sa tinuod nga pagpahimulos ni Cristo nga 
kahoy sa kinabuhi (Bug. 2:4-5, 7):

A. Ang tinuod nga pagpangalagad sa Bag-ong Tugon kanunay nga nagdasig nato 
nga mahigugma ni Ginoong Jesus sa unang gugma, naglig-on nato diha sa ka-
yano sa pagkaon ug pagpahimulos kang Cristo nga kahoy sa kinabuhi aron 
masangkapan ta sa kinabuhi—2 Cor. 11:2-3; 3:3-6.

B. Ang paghigugma nato sa Ginoo sa unang gugma pagpauna man Kaniya sa ta-
nang butang, magpapugong sa Iyang gugma aron mag-isip ug maghimo Kaniya 
nga tanan sa atong kinabuhi—Bug. 2:4-5; Col. 1:18b; 2 Cor. 5:14-15; Mar. 12:30; 
Sal. 73:25-26.

C. Ang panghinapos nga pamulong ni Pablo sa Sulat ngadto sa Mga Taga-Efeso 
panalangin man sa “grasya sa tanang nahigugma sa atong Ginoong Jesucristo 
sa walay pagkadaot” (6:24); balikbalik nga gigamit sa basahon sa Efeso ang 
pamulong diha sa gugma, nga mabination kaayo (1:4; 3:17; 4:2, 15-16; 5:2).

D. Ang  tumong sa basahon sa Efeso pagdala man kanato ngadto sa gugma, sa 
sulodnong pagkamao sa Dios, aron makapahimulos ta Niya ingon nga gugma 
ug makapahimulos sa Iyang presensya diha sa katam-is sa diosnong gugma ug 
sa ingon niana, mahigugma sa uban ingon sa paghigugma ni Cristo—1:15; 2:4; 
3:19; 5:2, 25; 6:23; itandi sa 1 Juan 4:16-19.

E. Napakyas ang iglesia sa Efeso kalabot sa paghigugma nila sa Ginoo; kanang 
pagkapakyasa ang nahimong labing dakong hinungdan sa pagkapakyas sa igle-
sia sa tanang kapanahonan—Mat. 24:12; Mar. 12:30-31; itandi sa Dan. 7:25.

F. Dunay upat ka dagko kaayong punto sa sulat sa Ginoo ngadto sa iglesia sa Efeso 
sa Bugna 2:1-7; nagsugod kining upat ka pulong sa letrang l [sa Iningles]—love, 
life, light, ug lampstand [gugma, kinabuhi, kahayag, ug tangkawan]:



1. Paunahon gyod nato si Ginoong Jesus sa tanang bahin ug sa tanang butang 
aron mapahiuli ang unang gugma; mapahimuslan dayon nato Siya ingon 
nga kahoy sa kinabuhi, ug mahimong kahayag sa kinabuhi kining kinabu-
hia—Juan 8:12; Efe. 5:8-9, 13.

2. Mosidlak dayon ta isip bulawang tangkawan, isip panghimatuod ni Jesus; 
kay kon dili, kuhaon ang tangkawan gikan nato—Bug. 1:9-12, 20:
a. Nagtimaan ang bulawang tangkawan sa Tulo-usang Dios—ang Amahan 

nga pagkamao gipakalawas diha sa Anak, ang Anak nga pagkalawas gipa-
dayag pinaagi sa Espiritu, hingpit nga naamgohan ug napadayag ang Espi-
ritu ingon nga kaiglesiahan, ug ang kaiglesiahan maoy panghimatuod ni 
Jesus—Exo. 25:31-40; Zac. 4:2-10; Bug. 1:10-12.

b. Sa diosnong hunahuna ang bulawang tangkawan sa pagkatinuod buhi ug 
nagtubo nga kahoy nga dunay mga pungago ug mga bulak nga almendra; 
busa, naghulagway ang tangkawan sa Tulo-usang Dios nga gipakalawas 
diha ni Cristo ingon nga buhi, bulawang kahoy sa pagkabanhaw—nagtubo, 
nananga, namutot, ug namulak sa sulod nato, uban nato, pinaagi nato, 
ug gikan nato ingon nga bunga sa kahayag (ang bunga sa Espiritu), nga 
maayo sa kinaiya, matarong sa paagi, ug tinuod sa pagpadayag, aron ma-
dayag ang Dios nga realidad sa adlaw-adlawng paggawi nato—Exo. 25:31, 
35; Efe. 5:8-9; Gal. 5:22-23; Juan 12:36.

G. Ang pagkaon sa kahoy sa kinabuhi, sa ato pa, ang pagpahimulos kang Cristo nga 
atong sangkap sa kinabuhi, mao gyod untay unang butang diha sa iglesiahanong 
kinabuhi; “maayo kan-on” (Gen. 2:9) si Cristo nga kahoy sa kinabuhi aron mo-
kaon ta Niya para makapahimulos ta ug maumol Kaniya aron mapadayag ang 
Dios (1:26; Juan 6:57, 63): 
1. Nag-agad sa pagpahimulos nato ni Cristo ang sulod sa iglesiahanong kina-

buhi—labi tang mopahimulos Niya, labi sab nga modagaya ang sulod niini; 
apan aron makapahimulos ta ni Cristo, kinahanglan mahigugma ta Niya sa 
unang gugma. 

2. Kon mobiya ta sa atong unang gugma sa Ginoo, dili ta makapahimulos ni 
Cristo ug mawad-an ta sa panghimatuod ni Jesus; tungod niana, kuhaon ang 
tangkawan gikan nato—Bug. 2:1-7.

3. Magkuyog gyod kining tulo ka butang—ang paghigugma sa Ginoo, pagpa-
himulos sa Ginoo, ug pagkahimong panghimatuod sa Ginoo. 

III. Ang pahiuli sa Ginoo pagpahiuli man sa paghigugma nato ni Ginoong Jesus 
sa unang gugma, sa labing maayong gugma, ug sa pagkaon nato ni Ginoong 
Jesus nga kahoy sa kinabuhi aron matukod ang organicong Lawas ni 
Cristo, nga mao ang pagtukod sa Bag-ong Jerusalem nga tumong sa walay 
kataposang pamatigayon sa Dios—Efe. 4:15-16; Bug. 22:14:

A. Aron makapahimulos ni Cristo nga kahoy sa kinabuhi, sultian gyod nato Siya sa 
tanang panahon nga, “Ginoong Jesus, gihigugma Ka nako”; kon mainiton tang 
nahigugma ni Ginoong Jesus, nagpauna Niya sa tanang butang, makapahimulos 
ta sa tanan Niyang pagkamao—2:4-5, 7; 1 Cor. 2:9.

B. Ang pagtuo nato sa Ginoo pagdawat man nato Kaniya nga kinabuhi, ug ang paghi-
gugma nato sa Ginoo pagpahimulos nato Kaniya nga kinabuhi, pagpahimulos 
sa persona mismo nga nadawat nato; gihatag sa Dios kanato ang pagtuo aron 
pinaagi niini madawat nato si Cristo nga atong kinabuhi; naggikan ang gugma 
nianang kahibulongang pagtuo ug makapakinabuhi nato sa tanang kadato sa 



Tulo-usang Dios diha ni Cristo nga atong kinabuhi—2 Ped. 1:1; Heb. 12:1-2a; 
2 Cor. 4:13; Gal. 5:6; Juan 1:12-13; 21:15-17; Col. 3:4.

C. Persona ang kinabuhi mismo nga nadawat nato sa pagtuo nato ni Ginoong Jesus, 
ug ang bugtong paagi nga maaplikar ug mapahimuslan nato kining personaha 
paghigugma man Kaniya sa unang gugma; kay persona man si Ginoong Jesus 
nga kinabuhi nato, nagkinahanglan tag bag-ong pagkontak Kaniya aron maka-
pahimulos sa presensya Niya karon gyong tungora ug sa adlaw-adlaw—Juan 
11:25; 14:5-6; 1 Tim. 1:14; 2 Cor. 5:14-15; Bug. 2:4-7; Col. 1:18b; Rom. 6:4; 7:6.

D. “Ihatag ang imong kaugalingon nga mahigugma sa Ginoo. Walay laing paagi nga 
kusganon kaayo, ug walay laing paagi nga hilwas kaayo, dato kaayo, ug puno 
kaayo sa pagpahimulos. Higugmaa lang Siya. Ayaw pagtagad sa laing butang”—
Life and Building as Portrayed in the Song of Songs, pp. 23-24.

E. Mahigugma ngani ta Niya, ipadayag Niya ang Iyang Kaugalingon kanato, ug 
moanhi Siya ug ang Amahan kanato ug maghimo sa puluy-anan Nila uban nato 
(Juan 14:21, 23); busa, moampo gyod ta sa mga pag-ampong sama niini: “Ginoo, 
pakit-a ko sa Imong gugma, ug pugsa ko sa Imong gugma aron mahigugma ko 
Nimo ug magkinabuhi ngadto Nimo”; “Ginoo, pahigugmaa ko Nimo sa tanang 
panahon”; kanunay gyod natong sultian ang Ginoo nga, “Ginoo, gihigugma Ka 
nako; Ginoo, ampingi ko diha sa Imong gugma! Daniha ko sa Imong Kaugalingon! 
Ampingi ko sa tanang panahon sa mahigugmaon ug naa-karon nga presensya 
Nimo!” 

F. Labi tang mahigugma Niya, labi sab nga maato ang Iyang presensya sa pakig-
ambitay nato Kaniya; kanang tiunay tang maanaa sa pahiuli sa Ginoo kana 
mang mahigugma ta ni Ginoong Jesus; kon dili ta mahigugma Niya, wala na ta 
sa Iyang pahiuli—A. A. 1:1-4; 1 Cor. 2:9; 16:22.

G. Basi niini, makaawit ug makaampo ta nga, “Gihigugma nako ang akong Ginoo, 
apan dili sa akong gugma, / Kay wala koy ikahatag; / Gihigugma Ka nako, Ginoo, 
apan Imoha ang tanang gugma, / Kay nabuhi ko tungod sa Imong gugma” (Mga 
Alawiton, #546, estansa 1); “Dunay gihigugma ang tanang kasingkasing: / Kon 
dili si Jesus, walay makapahulay; / Ginoo, gihatag nako Nimo ang akong kasing-
kasing; / Dawata kini, kay Ikaw ang labing gihigugma niini” (Mga Alawiton, 
#547, estansa 1).

